
POLASAÍ UM CHAIDREAMH POBAIL, COMHIONANNAS AGUS ILCHINEÁLACHT SAN OIDEACHAS

Intreoir

1. 
Is é atá sa Chiorclán seo eolas le haghaidh scoileanna agus na seirbhíse óige maidir leis an pholasaí um Chaidreamh Pobail, Comhionannas agus Ilchineálacht san Oideachas [CRED] atá ar fáil anois ar shuíomh gréasáin RO ag http://www.deni.gov.uk
2. 
Is é is aidhm leis an pholasaí úr CRED cur le feabhsú an chaidrimh idir phobail trí oideachas a chur ar pháistí agus ar dhaoine óga chun féinmheas agus meas ar dhaoine eile a fhorbairt, le comhionannas a chur chun cinn agus le bheith ag obair chun an t-idirdhealú a dhíothú, agus trí dheiseanna oideachais foirmeálta agus neamhfhoirmeálta a sholáthar dóibh le go dtig leo caidreamh a bhunú le daoine de chúlraí agus traidisiúin éagsúla.  

3.
Féachtar leis an obair seo a neadú go daingean sna suíomhanna oideachais trí bhonn láidir scileanna a sholáthar d’oideachasóirí mar aon leis na háiseanna teagaisc a mbeidh gá leo, le go dtig cleachtas níos inbhuanaithe agus inghlactha a dhéanamh de seo ar fud earnáil an oideachais.

Croí-eilimintí den pholasaí

· A chinntiú go mbíonn tuiscint agus meas ag foghlaimeoirí, ag gach céim dá bhforbairt, ar chearta, ar chomhionannas agus ar ilchineálacht an uile dhuine gan aon idirdhealú;

· Oideachas a chur ar pháistí agus ar dhaoine óga le go dtig leo maireachtáil agus bheith rannpháirteach i ndomhan atá ag athrú, le go gcuirfidh siad luach agus le go mbeidh meas acu ar éagsúlacht agus le go bpléifidh siad go dearfach léi, agus iad ag glacadh san áireamh na deighiltí idirphobail leanúnacha a eascraíonn ón choimhlint mar aon le hilchineálacht mhéadaithe inár sochaí; agus

· Páistí agus daoine óga a fheistiú leis na scileanna, leis an mheon agus leis an iompar is gá chun comhthuiscint agus aitheantas agus meas ar éagsúlacht a fhorbairt.

Ról na múinteoirí agus na n-oibrithe óige

4. 
Tá deiseanna le fáil, san oideachas foirmeálta agus neamhfhoirmeálta, tríd an Treoir Churaclaim don Réamhscolaíocht, an Curaclam Leasaithe agus an Creat Curaclaim don Obair Óige, lena chur ar chumas daoine óga ó gach cúlra agus pobal bheith ag comhoibriú níos fearr le chéile. Faigheann páistí agus daoine óga deiseanna i ngach Eochairchéim leis na hinniúlachtaí agus na scileanna a fhorbairt a bheidh de dhíth orthu le go dtig leo caidreamh pobail níos fearr a thógáil agus a n-áit féin a ghlacadh i sochaí ilchineálach.

5.
Beifear in ann an polasaí seo a úsáid le tacú le seachadadh na gcuraclam thuas trí na bearta seo thíos: oideachasóirí a fheistiú leis an eolas, na scileanna agus an taithí a bheidh de dhíth chun na réimsí ábhartha CRED a sheachadadh i ngach snáithe foghlama; deiseanna le foghlaim ón dea-chleachtas; agus deiseanna do pháistí agus do dhaoine óga lena gcuid foghlama a chur i bhfeidhm.  
6.
Cuimsíonn an polasaí an dea-chleachtas atá ann cheana i sciar maith de na scoileanna s’againn agus an cleachtas sna heagrais óige atá bunaithe ar an tsamhail reatha, Le Chéile sa Chothromas, san Ilchineálacht agus san Idirspleáchas.

7.
Soláthraítear, leis an Treoir Churaclaim don Réamhscolaíocht, go háirithe trí Forbairt Phearsanta, Shóisialta agus Mhothúchánach agus An Domhan Thart Orainn, deiseanna do pháistí óga le bheith ag foghlaim faoi thábhacht an fhéinmheasa agus an mheasa ar dhaoine eile agus an dóigh le héagsúlachtaí idir dhaoine, amhail cine, cultúr agus míchumas, a léirthuiscint.

8. 
Tá de cheangal cheana ar scoileanna leis an Ord Oideachais (Íosmhéid Curaclaim) (TÉ) 2007 don Fhorbairt Phearsanta agus Comhthuiscint ag leibhéal na bunscolaíochta agus Foghlaim don Saol agus don Obair ag leibhéal na hiar-bhunscolaíochta dul i ngleic le ceisteanna Caidrimh Phobail, Comhionannais agus Ilchineálachta, agus tá nasc soiléir idir é agus an polasaí seo. Táthar i ndiaidh deiseanna breise a chruthú le haghaidh sheachadadh an Chaidrimh Phobail, an Chomhionannais agus na hIlchineálachta sna scoileanna ó cuireadh saoránacht agus tuiscint chultúrtha san áireamh sna hábhair eile churaclaim.

9.
Soláthraítear deiseanna trí Obair Óige: Samhail le haghaidh Cleachtas Éifeachtach agus an tsamhail Le Chéile sa Chothromas, san Ilchineálacht agus san Idirspleáchas, le tabhairt faoin Chaidreamh Pobail, Comhionannas agus Ilchineálacht laistigh de shuíomhanna obair óige.
10.
Tá ról ríthábhachtach ag múinteoirí (i ngach eochairchéim agus i ngach ábhar) agus ag oibrithe óige maidir le Caidreamh Pobail, Comhionannas agus Ilchineálacht a fhorbairt agus le deiseanna a sholáthar le go dtig an fhoghlaim a chur i bhfeidhm. Beidh an polasaí seo ag tacú leis na hoideachasóirí seo agus iad ag seachadadh na riachtanas curaclaim, faoi seach, lena mbíonn siad ag plé.

 Ról na Bainistíochta/na gCoistí Comhairleacha agus na mBord Gobharnóirí
11. 
Tá cur chuige uile-eagraíochta riachtanach le go dtig CRED a neadú sna suíomhanna oideachais. Ba cheart go gcuirfí san áireamh faoin chur chuige seo, ceisteanna ábhartha taobh istigh den scoil nó den phobal áitiúil.

12. 
Agus cur chuige uile-eagraíochta á chur chun cinn, ba cheart do scoileanna agus do shuíomhanna obair óige breithniú ar an dóigh is fearr le gach ball foirne a chuimsiú, lena n-áirítear an fhoireann choimhdeach, Bainisteoirí, Boird Ghobharnóirí, Coistí Deonacha, tuismitheoirí agus cúramóirí. Ba cheart an polasaí seo a chur faoi bhráid gach baill foirne.

13.
Ceann amháin de na hairíonna a bheadh ag scoil nó ag suíomh obair óige rathúil ná go mbeadh nasc idir é agus an pobal áitiúil agus, nuair a bheidh an polasaí CRED á chur i bhfeidhm, ba cheart aird a thabhairt ar theagmháil leis an mhórphobal. Ba cheart go mbeadh ról ag daltaí agus ag tuismitheoirí chomh maith agus go gcoinneofaí ar an eolas iad maidir leis na bearta a bheidh an scoil nó an suíomh obair óige a dhéanamh ó thaobh an pholasaí de.

14.
Cuirtear chun cinn leis an pholasaí, cur chuige níos comhleanúnaí idir an t-oideachas foirmeálta agus an t-oideachas neamhfhoirmeálta. Cé go bhfuil comhoibriú agus comhpháirtíocht ann cheana, beidh an Roinn ag comhoibriú leis na forais oideachais bhainteacha le breithniú ar an dóigh is fearr le comhleanúnachas méadaithe san eispéireas oideachais a bhaint amach don fhoghlaimeoir ó thaobh CRED de.  
Naisc le Polasaithe Eile

15.
Cuireadh san áireamh, agus an polasaí Caidrimh Phobail, Comhionannais agus Ilchineálachta á dhréachtú, polasaithe ábhartha rialtais, go háirithe:  

· Cleachtais maidir le dea-chaidreamh san earnáil fhoirmeálta agus neamhfhoirmeálta;

· Forbairt Phearsanta agus Comhthuiscint agus Saoránacht laistigh den churaclam agus a thionchar ar chomhionannas agus ar dhea-chaidreamh;

· Na meicníochtaí breisithe comhroinnte agus na tionscnaimh a bhaineann le scoileanna speisialaithe agus scoileanna seirbhísí breise;

· Nádúr comhoibritheach an Chreata Teidlíochta;

· An Bealach chun Tosaigh do Shainriachtanais Oideachais (eisithe le haghaidh comhairliúchán poiblí)

· Teacher Education in a Climate of Change (eisithe le haghaidh comhairliúchán poiblí);

· Forbairt ‘Tosaíochtaí don Óige’; agus

· Polasaithe rialtais níos leithne amhail an Clár um Chomhtháthú, Comhroinnt agus Imeascadh (eisithe le haghaidh comhairliúchán poiblí) agus an Straitéis um Fhorbairt Inbhuanaithe de chuid OCALCA; agus an Straitéis Sábháilteachta Pobail (eisithe le haghaidh comhairliúchán poiblí) de chuig na Roinne Dlí is Cirt.

16. 
Ó thaobh na scoileanna de, cloíonn an polasaí CRED leis na 4 phríomhthréith de Gach Scoil ina Scoil Mhaith, i gcomhréir le clár oibre foriomlán na pleanála le haghaidh forbairt scoile:

· Soláthar Páiste-Lárnaithe;

· Teagasc agus Foghlaim ar Ardchaighdeán;

· Ceannasaíocht Éifeachtach; agus

· Scoil a bhfuil naisc aici leis an phobal áitiúil

17.
Sna Suíomhanna Obair Óige, tá an polasaí ábhartha d’éiteas, prionsabail agus cleachtas na hoibre óige agus go háirithe:

· Obair Óige: Samhail le haghaidh Cleachtas Éifeachtach;

· an tsamhail Le Chéile sa Chothromas, san Ilchineálacht agus san Idirspleáchas;

· Tosaíochtaí don Óige (á fhorbairt);

· Creat Dearbhaithe Caighdeáin (á fhorbairt), agus

· Professional and National Occupational Standards for Youth Work;

18.
Léiríonn an polasaí chomh maith, agus tacaíonn sé le reachtaíocht idirnáisiúnta, lena n-áirítear:

· Creat-Choinbhinsiún Chomhairle na hEorpa maidir le Mionlaigh Náisiúnta a Chosaint;

· Coinbhinsiún Idirnáisiúnta na NA maidir le Gach Cineál Idirdhealaithe Chiníoch a Dhíothú;

· Dearbhú na NA maidir le Cearta Daoine a bhaineann le Mionlach Náisiúnta nó Eitneach, Creidimh agus Teanga

· Cairt na hEorpa um Theangacha Réigiúnacha nó Mionlaigh; agus

· Coinbhinsiún na NA ar Chearta an Linbh.

Torthaí

19. 
Is iad na torthaí a bhfuiltear ag dúil leo ón pholasaí seo, páistí agus daoine óga a fhorbairt:

· A thuigeann agus a bhfuil meas acu ar chearta, ar chomhionannas agus ar ilchineálacht (lena n-áirítear ilchineálacht teanga) na ngrúpaí Mír 75 uilig; agus

· A fhorbraíonn na scileanna, an meon agus an t-iompar is gá lena chur ar a gcumas luach agus meas a bheith acu ar éagsúlacht agus bheith ag plé go dearfach léi.

20.
Cé go bhfuil freagracht ann freastal ar gach grúpa Mír 75, ba cheart é seo a chur i bhfeidhm ar dhóigh a bheidh aois-oiriúnaithe agus solúbtha go leor le díriú ar shaincheisteanna a bhaineann le riachtanais na bhfoghlaimeoirí agus na bpobal a bhfuil an scoil nó an grúpa óige lonnaithe iontu. Tá sé tábhachtach go háirithe go dtugtar aird de réir mar is cuí ar cheisteanna a bhaineann le páistí agus daoine óga agus a meastar iad bheith achrannach nó conspóideach.  
21. 
Is trí obair na múinteoirí, na n-oibrithe óige agus na mball foirne bainteacha eile amháin a thig dul i ngleic go rathúil le ceisteanna Caidrimh Phobail, Comhionannais agus Ilchineálachta.

Treoir le haghaidh Scoileanna agus Suíomhanna Obair Óige

22.  
Táthar i ndiaidh treoir shainiúil le haghaidh gach suíomh oideachais a fhorbairt agus thig teacht uirthi seo ar shuíomh gréasáin na Roinne ag: www.deni.gov.uk.  
23.
Tá nasc soiléir idir an Treoir seo agus próiseas na Pleanála le haghaidh Forbairt Scoile agus an ról lárnach atá ag éiteas na scoile mar bhuntaca faoi shaol agus obair na scoile (d’fhoilsigh RO treoir ar Phleanáil le haghaidh Forbairt Scoile i mí Eanáir 2011 agus tá sí seo ar fáil ar shuíomh gréasáin RO).  

Meastóireacht

24. 
Aithnítear gur deacair athruithe iompair agus torthaí sa réimse seo a thomhas, mar sin, tá RO i ndiaidh Creat de Tháscairí Caighdeáin a fhorbairt féidir a úsáid chun críche na pleanála agus na féinmheastóireachta d’fhonn breithmheas a dhéanamh ar thionchar an pholasaí CRED. Thig teacht ar chóip de na Táscairí Caighdeáin ar shuíomh gréasáin na Roinne ag: www.deni.gov.uk De bhreis air seo, bainfear feidhm as sraith de tháscairí ábhartha dea-chaidrimh le breithmheas a dhéanamh ar thionchar an pholasaí thar am. Táthar i ndiaidh bonnlínte a bhunú do na táscairí dea-chaidrimh seo.

Oiliúint agus Tacaíocht

25. 
Aithníonn RO a thábhachtaí atá sé iad sin atá sa líne thosaigh a fheistiú mar is ceart le go dtig leo CRED a sheachadadh. Tá léirithe le fianaise taighde a rinneadh agus an polasaí seo á fhorbairt go bhfuiltear, go dtí seo, ag brath de bharraíocht ar thacaíocht sheachtrach maidir le seachadadh an chaidrimh phobail agus ba bheag deiseanna a bhí ann, nó deiseanna ar bith, le haghaidh aistriú scileanna. Féachann an polasaí seo leis an Chaidreamh Pobail, an Comhionannas agus an Ilchineálacht a neadú laistigh de shuíomhanna oideachais trína chinntiú go mbíonn na scileanna, an mhuinín agus an taithí ag múinteoirí agus ag oibrithe óige le go dtig leo plé le ceisteanna atá ábhartha do na páistí agus do na daoine óga a mbíonn siad ag obair leo.

26. 
Spreagtar scoileanna agus suíomhanna obair óige, leis an pholasaí CRED, le hiniúchadh a dhéanamh ar scileanna agus ar shaineolas CRED atá ann cheana i measc na foirne agus le teacht i dtír ar dheiseanna le tabhairt faoi bhearnaí ar bith a shainaithneofar mar chuid de phróiseas leanúnach pleanála san eagraíocht.

27. 
Beidh na Boird Oideachas agus Leabharlann ag tacú le seachadadh agus le cur i bhfeidhm an pholasaí CRED i ngach suíomh oideachais atá rialaithe go díreach acu.  
28.
Tiocfaidh tacaíocht agus comhordú ó Chomhairle Óige Thuaisceart Éireann do sheachadadh agus do chur i bhfeidhm an pholasaí CRED tríd na hEagraíochtaí Óige de chuid na Ceanncheathrún Deonaí Réigiúnaí.  

Maoiniú

29. 
Cuirfidh na Boird Oideachais agus Leabharlann agus Comhairle Óige Thuaisceart Éireann méid teoranta maoinithe ar fáil le tacú le cur i bhfeidhm an pholasaí. Beidh oifigigh atá freagrach as CRED sna heagraíochtaí seo in ann cuidiú maidir le ceisteanna ar bith a bhaineann leis an mhaoiniú seo.

